
Vendim i Këshillit të Mediave të Shkruara të Kosovës ndaj 

ankesës së Blerim Sallahut, Lëvizja Vetëvendosje! kundër 

portalit Periskopi  

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e Blerim 

Sallahut, Lëvizja Vetëvendosje! kundër portalit Periskopi 

lidhur me artikullin “Zi e terr, e keqja dhe dreqi – 

Simbolikat e errëta të numrit 126” të botuar më 26 shtator 

2019, dhe mori këtë: 

- Ankesa miratohet.  

 

 

 



 

 

 

 

A R S Y E T I M I 

 

 

Ankuesi pretendon që media ka publikuar shkrimin i cili 

përdorë të pavërtetat dhe një gjuhë e urrejtjes në lidhje 

me numrin që subjekti politik mbajti në zgjedhjet e 

parakohshme parlamentare. Sipas ankuesit, konkluzionet e 

shkrimit dhe brendësia e tij japin mesazhin e gjuhës së 

urrejtjes kur përdoren fjalët “terr, e keqja, dreqi dhe e 

errëta” etj. Pretendimi i ankuesit është që përmes këtij 

shkrimi media e shkruar ka denigruar ankuesin dhe atë para 

zgjedhjeve. Ankuesi përmes publikimit të shkrimit ankohet 

që është shkelur Kreu II (Raportimi i së vërtetës) dhe III 

(Nxitja dhe gjuha e urretjes) i Kodit të Mediave të 

Shkruara. 

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. 

 

KMShK pas shqyrtimit të ankesës dhe leximit të artikullit 

vendosi që ta miratojë ankesën, pasi që media në shkrimin e 

saj nuk ka arritur të përmbush standardet e gazetarisë së 

shkruar, në momentin që është lëshuar në komentimin e 

veprimeve të liderit apo subjektit politik.  

Tutje media e shkruar përdorë gjuhë të urrejtjes kundër 

subjektit politik këtu ankuesit në paragrafin “126-shi 

paraqet influencën e keqet të djallit prej së cilës njeriu 

shpesh bie viktimë; kjo influencë nuk paraqitet në formën e 

së keqes por në dukjen e mashtrueshme dhe të deformuar të 

të vërtetave hyjnore, shkruan Periskopi”. 

 

KMShK konsideron që standardet e gazetarisë së shkruar në 

lidhje me përdorimin e gjuhës së urrejtjes janë në fuqi dhe 

mediat e shkruara duhet t’i respektojnë ato në plotëni. 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


